
Булат Заһри улы 
Рафиҡов 

(4 август 1934 –
26 апрель 1998)



Башҡортостандың Мəлəүез 

районы Дəүлəтҡол ауылында 1934 йылдың 4 

авгусында уҡытыусы ғаилəһендə тыуған. Юлдаш ете 

йыллыҡ мəктəбен тамамлағас, 1950-1954 йылдарҙа 

Стəрлетамаҡ педагогия училищеһында уҡый. 

1954-1959 йылдарҙа ул Башҡорт дəүлəт 

университеты студенты. Университетты тамамлап 

сыҡҡас, үҙе уҡыған Юлдаш урта мəктəбенə уҡытыу 

бүлеге мөдире булып эшкə ҡайта.



       Бер йылдан Өфөгə «Ленинсы» гəзите 

редакцияһына эшкə саҡырыла. Бында ул əҙəби 

сотрудник, бүлек мөдире булып 1970 йылға саҡлы 

эшлəй. Журналистика эше уның аҙаҡ «Совет 

Башҡортостаны» гəзите, «Пионер», 

«Ағиҙел» журналы редакцияларында дауам итə. 

Булат Рафиҡов 1980 йылда Башҡортостан 

Яҙыусылар союзы идараһының яуаплы секретары 

итеп һайлана. 1988-1998 йылдарҙа «Ағиҙел» 

журналының баш редакторы.



Булат Рафиҡовтың һəм əҙəбиəт публицистика өлкəһендəге 

эшмəкəрлеге журналист булып эшлəү йылдарынан башлана. 1965-1970 

йылдарҙа «Ленинсы» гəзитендə баҫылған уның шиғырҙары, очерктары 

һəм фельетондары публицистик пафосы менəн айырылып торҙо.

Булат Рафиҡовтың эпик һəлəтлелеге проза жанрҙарында асығыраҡ 

күренə. Ул «Белорет — Шишмə» тимер юлы төҙөүселəре тормошона 

арналған «Тауҙарҙа ҡар иртə ята» повесы менəн китап уҡыусыларҙың 

иғтибарын тартырға өлгөрҙө. «Лоулла», «Йыһан азаматтары» тигəн 

фантастик повестары менəн беҙҙең əҙəбиəттə һирəк осраған жанр 

тармағында ла уңышлы эшлəй алыуын иҫбатланы. Хəҙерге колхоз ауылы 

тормошонан алып яҙылган



Һуңғы йылдарҙа Б. Рафиҡов тарихи проза өлкəһендə бик актив эшлəне. 

«Ҡараһаҡал» романы 1990 йылдаБашҡортостандың Салауат Юлаев 

исемендəге дəүлəт премияһына лайыҡ булды. «Сал ҡылған» романы иһə 

Булат Рафиҡовтың ҙур эпик жанр өлкəһендəге мөмкинлектəрен əйтеп тора. 

«Эйəрлəнгəн ат» романында (1993) Б. Рафиҡов С. Юлаевтың, атаһы Юлай 

Аҙналиндың һəм башҡа пугачевсыларҙың Рогервик ҡəлғəһендə тотҡонлоҡ 

тормоштарын хикəйəлəй, уларҙың рух ныҡлылығын тасуирлай.

1998 дың 26 апрелендə яҙыусының йөрəге тибеүҙəн туҡтаны.

1978 йылдан СССР Яҙыусылар союзы ағзаһы ине.


